
Makacuwaay ku nipibasbas tu buling

Naiti:ya ira kiya lipahakay a mawmahay, ira kiya nisupedan nira a
paysu tu bulabulad, araw pasadak han nira a micakay tu sasabulingan a
rarapa, nika i nararapa caay pitengil tu suwal mari’ang aca, anu mipuleci tu
kira mawmahay tu buling i, tipelungen tu nira rarapa ku bakici, tiya cacay a
remiad, tayra tu kira mawmahay a milibuling, tuna kaw puleci sa hen tira
cucuan i, parukud han nu wili a kuku nirararapa, mataktak amin kira buling,
mapatay nu ringes kira mawmahay, ala satura’ic a miluec tira wili a kuku,
tal Miliyaw aca a mipuleci tu salang nirararapa, kawmatumetu:mes tu,
tipelungen naca nira kawanan a kuku kiya buling, kilim tu ra’ic sipaluec han
kira kawanan a kuku tu pacicitu a milisalang, 1 matini satu caay kaw
mabukilay kira rarapa, u pulut tu ku sapipaetiw tira bakican, hacuwa ku
ringes nira mawmahay, kaw mangalay aca a milu’ec tira pulutan, melawsa
awaaytu ku ra’ic, tuwa pabalucu’ saan a mihulang tu satamec, tu sapilu’ec
tirapulutan, tuna mahaen kaw tengtengsa hen tu satamec, araw seday saan a
makelu’ kira calaped a mahetik, tiya masumad, masaruma tu ku demak a
malingatu, sulinay ira nikaterak nira calaped hetik sa 1 nikataktak nira

buling, caay ketenes, araw malaekim kira calaped, mapaaw kira mawmahay

a makamelaw, sakalamkam saan a miwacay tu buduy a misenger 1
bulibulingan, tuna mahaen mahetik 1 nikabelunan nu buling kira calaped,
araw mala’ekim.

Mapaaw a makamelaw kira mawmahay, mahaen satu, araw mala
kawas nu lipahakay a niyaru, kira rarapa.

Tu mihemihecaan nu matini a remiad, sini’awit tu wamin ku niyaru’ tu
buling nu rarapa, tu sapibasbas tu tireng nu tayniyay a cabay atu laluma’an,
tu sakalemed nu ni:ma, atu sapakangaay tu nademakan, atu sakakapah nu
tireng, sakiyari kina mahaenay a nipatatudung, sulinay i ema a binacadan ira
ku mahaenay a lisin nu heni, malecad amin ku imi tu saka sidemak tu
matiniay a waywayan, simsim sa kaku i namahaenay a lisin, a tangasaay
hakiya i wawawawa nu mita sa kaku a talikul ku nisimsim, 1 nabangcalay a
lisin awaay ku papilien, mikabi tu buling u sakakapah nu tireng , mililuc tu
buling u sapakatumel tu banges, sabangcal saan tu tiretirengan, icuwa ku

raecus. Sakiyari kaku a patangasa tina a asipan.

